
MODALEN KOMMUNE 
 

 
 

Innkalling 
av 

Formannskapet 
 

Møtedato: 28.04.2015 
Møtestad: Formannsskapsrommet 
Møtetid: 09:00 - 11:00 
 
Det føreligg ikkje einskildsaker til handsaming. 
 
Møte vert eit drøftingsmøte av mellom anna følgjande tema: 
- Kommunestruktur - oppsummering og vidare arbeid 
- IMDI oppmoding om busetting av flyktingar 
- Fiber til fritidshus / hytter 
- Servicebygg - status 

Eventuelle forfall må meldast til Kundetorget på tlf 56 59 90 00 eller e-post: 
postmottak@modalen.kommune.no  
 
Varamedlemmer møter berre etter nærare avtale. 
 

Sakliste 

Saknr Tittel 

 030/2015  Godkjenning av innkalling og saksliste 

 031/2015  Godkjenning av  møtebok 

 032/2015  Referatsaker 

 033/2015  Orienteringssaker 

 
 

22. april 2015 
 

Knut Moe 
møteleiar 

 Øivind Olsnes 
sekretær 

 
      

mailto:postmottak@modalen.kommune.no


Sakspapir 

 

Saksbehandler Arkiv ArkivsakID 
Øivind Olsnes  

 
15/87 

   

 

Saksnr Utvalg Type Dato 
030/2015 

 

Formannskapet PS 28.04.2015 
 
Godkjenning av innkalling og saksliste  
 
 
Forslag til vedtak: 
Innkalling og sakliste vert godkjent 
 

Saksopplysningar: 

Saksbehandler Arkiv ArkivsakID 
Øivind Olsnes  

 
15/87 

   

 

Saksnr Utvalg Type Dato 
031/2015 

 

Formannskapet PS 28.04.2015 
 
Godkjenning av  møtebok  
 
 
Forslag til vedtak: 
Møtebok vert godkjend slik ho ligg føre 
 

Saksopplysningar: 

Protokoll - Formannskapet - 09.04.2015 
 

 



MODALEN KOMMUNE 
 

 

 

Møteprotokoll 

for 

Formannskapet 
 

Møtedato: 09.04.2015 

Møtestad: Konferanserommet 

Møtetid: 11:00 - 12:30 

 

Sak 02972015 vart handsama i lukka møte. 

  
  

Frammøtte medlemmer Parti Rolle Merknad 

Knut Moe SA Ordførar  

 

Kristin Nåmdal SA Varaordførar  

 

Trond Arild Henriksen SA Medlem  

 

Gisle Heimly SO Medlem  

 

  
  

Forfall meldt frå  medlem: Parti Rolle Merknad 

Gunnhild Steinsland SO Medlem  

  
 

Frammøtte 
varamedlemmer: 

Parti Rolle Merknad 

Linda Neset SO Varamedlem Vara for Gunnhild 
Steinsland, Var ugild 
i sak 028/2015 

 
  
 

Frå administrasjonen: Funksjon: Rolle Merknad 

Øivind Olsnes Rådmann Administrasjon  

 
  
 
 
   

 



 

 

Sakliste 

Saknr Tittel 
        

026/2015 Godkjenning av innkalling og saksliste 

028/2015 Godkjenning av planprogram for detaljregulering av sandtak Krossdal og Helland 

027/2015 Godkjenning av  møtebok 

  

 

Notat frå møtet: 

. 
 

 

 

  



026/2015: Godkjenning av innkalling og saksliste 

 

Behandling: 

Samrøystes 

 

Vedtak: 

Innkalling og sakliste vert godkjent 
 

 

--------------------------------------------------------------------------------------------------------------------------- 

028/2015: Godkjenning av planprogram for detaljregulering av sandtak Krossdal og Helland 

 

Behandling: 

Ugildskap: 
Linda Neset er gift med Endre Moe som er part i reguleringsplanen. Linda gjekk derfor frå under 
handsaminga av saka, jf Fvl §6, 2. ledd 

Røysting: 
Varamann var ikkje innkalla, 4 medlemar til stades. 
Samrøystes 

 

Vedtak: 

Formannskapet godkjenner forslag til planprogram for detaljregulering sandtak på Krossdal 
og Helland jf plan- og bygningslovens § 12-9. 
 

 

--------------------------------------------------------------------------------------------------------------------------- 

027/2015: Godkjenning av  møtebok 

 

Behandling: 

I møtet ba Gisle Heimly om at det skulle takast inn ein protokolltilførsel til møteboka frå møte den 
17.03.2015 vedkomande sak 025/2015.  Etter Gisle Heimly sitt syn kom EØS regeleverket ikkje til 
anvendelse i denne saka. Det vart ikkje framlagt noko forslag til merknad i møte. 

Etter avtale med ordførar er følgjande merknad, motteke pr. epost den 9.4.15 etter møteslutt, ført 
inn nedanfor i møteboka. 

I formannskapet den 9/4-14 under sak 027/2015 "Godkjenning av møtebok " ønskes flg. tatt inn i 
protokollen."I sak 025/2015 "025/2015 "Rehabilitering av nærbutikk Coop Øvre Helland -søknad om 
tilskot frå næringsfondet"  er det i vedtaket formulert flg: " EØS-regelverket  –
opplysningsplikt.Tildeling av tilskotet vert gjort i samsvar med reglane for bagatellmessig stønad. Ved 
eventuelle nye søknader om offentleg stønad (uansett stønadskjelde) har stønadsmottakar plikt til å 
opplyse om dette tilskotet. Opplysningsplikta gjeld i 3 år frå tilsegnstidspunktet."Det ble da 



kommentert fra undertegnede i sak 025//2015 at vedtaket om støtte til Coop Øvre Helland ikke 
kommer inn under reglene om bagatelmessig støtte ih.t. EØS-regelverket. EØS avtalens artikkel 61 
første ledd betegner bagatellmessig støtte som støtte av statsmidler i enhver form som vrir eller truer 
med å vri konkurransen ved å begunstige enkelteforetakeller produksjonen av enkelte varer, [skal] 
være uforenlig med denne avtales funksjon i den utstrekning støtten påvirker samhandelen mellom 
avtaleparteneI dep.veileder, se: 
https://www.regjeringen.no/globalassets/upload/fad/vedlegg/konkurransepolitikk/offentlig-
stotte/offentlig_stotte_veildere_2011.pdf, er dette problematisert fra side 28,f.f..Med bakgrunn i 
dette har  ikke støtten  fra Næringsfondet/Modalen kommune til Coop Øvre Helland  potensiale til å 
true med å vri konkuransen eller påvirke samhandelen innen EU.Følgelig er ikke støtten å betegne 
som gitt under reglene om bagatellmessig støtte i.h.t. EØS-regelverket. Undertegnede ser det som 
viktig at dette blir protokollert i forhold til event, senere søknader fra Coop Modalen.Det bør legges til 
at dette ble belyst også i forrige kommunestyreperiode" 

 

Vedtak: 

Møtebok vert godkjend slik ho ligg føre med merknad til saka 025/2015 frå Gisle Heimly. 

 

 

--------------------------------------------------------------------------------------------------------------------------- 

 



Sakspapir 

 

Saksbehandler Arkiv ArkivsakID 
Øivind Olsnes  

 
15/87 

   

 

Saksnr Utvalg Type Dato 
032/2015 

 

Formannskapet PS 28.04.2015 
 
Referatsaker  
 

32T 

Saksnummer Tittel 
032/2015.1 Kommunestruktur - oppstart reelle drøftingar 
032/2015.2 Endeleg rapport etter  tilsyn med kommunal beredskapsplikt i 

Modalen kommune 24 mars 2015 
 
 
Forslag til vedtak: 
Referatsaker vert tekne til orientering. 
 

Saksopplysningar: 

 
 
 
 
 
 

 

32T 
Oversending av endeleg rapport etter tilsyn med kommunal beredskapsplikt i Modalen kommune 
Endeleg rapport etter  tilsyn med kommunal beredskapsplikt i Modalen kommune 24 mars 2015 
Vedtaksbrev 
 

 



Sakshandsamar, innvalstelefon
Fredrik Arnesen, 5557 2369

Vår dato
15.04.2015

Vår referanse
2014/15388 350

Dykkar  dato Dykkar referanse

Statens hus
Kaigaten 9, 5020 Bergen
Telefon: 55 57 20 00
Telefaks: 55 57 28 51

Kommunal- og samfunnsplanavdelinga
Postboks 7310, 5020 Bergen
Org.nr: 974760665

E-post:
postmottak@fmho.no
Internett:
www.fylkesmannen.no/hordaland

Modalen kommune
Postboks 44
5729 Modalen

Oversending av endeleg rapport etter tilsyn med kommunal beredskapsplikt i 
Modalen kommune

Fylkesmannen syner til tilsynsbesøk i Modalen kommune tysdag 24. mars d.å.

Vi takkar for god mottaking og for nyttige og konstruktive samtaler med dei mest sentrale 
aktørane innanfor samfunnstryggleiks- og beredskapsarbeidet i kommunen. Besøket synte at 
det er mykje engasjement og merksemd om beredskap i Modalen kommune. Kommunen har 
mellom anna gjort greie for overordna mål for tryggleik i kommunen og vist vilje til å gjere 
naudsynte prioriteringar knytt til beredskapstiltak.

Samstundes syner framlagt dokumentasjon at det står att å få på plass ein oppdatert og 
heilskapleg risiko- og sårbarheitsanalyse, slik at kommunen  tilfredsstiller krav i lov- og 
forskriftsverk. 

Vi minner om at tilsynsrapporten ikkje gjev ei fullstendig tilstandsvurdering av kommunens 
samfunnstryggleiks- og beredskapsarbeid, men berre tek føre seg dei avgrensa områda det 
vart ført tilsyn med. Vi minner òg om at tilsynsmetodikken legg ein negativ avviksrapport til 
grunn. Difor peikar sjølve rapporten berre på avvik og forbetringspunkt.

Fylkesmannen sitt inntrykk etter sluttmøtet er at kommunen vil prioritere arbeidet med å 
følgje opp avviket som er påpeika i tilsynsrapporten. Vi ber om at Modalen kommune sender 
tilbakemelding med plan for lukking av avviket til fylkesmannen innan 10. juni 2015.

Vi ønskjer lukke til med oppfølgingsarbeidet, og minner om at vi gjerne står til rådvelde med 
informasjon og rettleiing.

Med helsing

Arve Meidell Fredrik Arnesen
fylkesberedskapssjef seniorrådgjevar

Brevet er godkjent elektronisk og har derfor inga underskrift.

RAPPORT ETTER TILSYN MED SAMFUNNSTRYGGLEIKS- OG BEREDSKAPSARBEIDET

I MODALEN KOMMUNE

SAMANDRAG AV FUNN I TILSYNET:

Etter tilsyn med utvalde område knytt til kommunens arbeid med samfunnstryggleik og 
beredskap, konkluderer Fylkesmannen i Hordaland med følgjande:

Avvik: Modalen kommune manglar oppdatert heilskapleg ROS-analyse.

Merknader: Ingen

Bergen, 16. april 2015

Fredrik Arnesen
tilsynsleiar

Mads Munkejord

OM TILSYNSOBJEKTET: OM TILSYNSFØRANDE MYNDIGHEIT:

Kommunenr. og 

namn:

1252 Modalen 

kommune
Namn:

Fylkesmannen i 

Hordaland

Besøksadresse: 
Mo 3,

5729 Modalen
Tilsynsgruppe:

Fredrik Arnesen

Mads Munkejord

Postadresse: 
Postboks 44, 

5729 Modalen
Tilsynsleiar: Fredrik Arnesen

Dato for tilsynet: 24. mars 2015
Spørsmål til

rapporten:
Tlf.: 55 57 23 69

Kontaktperson: Øivind Olsnes Jnr./arkivkode: 2014/15388 – 350

1. INNLEIING

Fylkesmannen i Hordaland førte regelfast tilsyn med samfunnstryggleiks- og beredskaps-
arbeidet i Modalen kommune 24. mars 2015. Før tilsynsbesøket fekk Fylkesmannen tilsendt 
relevante dokument for tilsynet. 26. februar 2015 vart det halde eit førebuande møte med 
Modalen kommune hos Fylkesmannen i Hordaland.

Tilsynsdagen tok til med opningsmøte før ein gjekk over til individuelle samtalar med utvalde 
personar i kommunen. 

Før utsending av tilsynsrapporten blei funn frå tilsynet presentert for kommunen per e-post 
14. april 2015, og i sluttmøte per telefon påfølgjande dag. Kommunen fekk høve til å 
kommentere Fylkesmannens funn i tilsynet og korrigere eventuelle mistydingar og uklåre 
tilhøve. 

Fylkesmannens funn ved tilsyn kan bestå av følgjande: 

 Avvik: Dvs. brot på krav gjeve i lov- og/eller forskrift

 Merknad: Dvs. tilhøve som ikkje er omfatta av definisjonen for avvik, men som 
kommunen likevel bør følgje opp

Tilsynsrapporten omhandlar berre dei avvik og forbetringspunkt som vart avdekt under 
tilsynet på dei område det vart ført tilsyn med. Tilsynsrapporten gjev såleis inga fullstendig 
tilstandsvurdering av kommunen sitt samfunnstryggleiks- og beredskapsarbeid.

2. HEIMELSGRUNNLAG FOR TILSYNET

Fylkesmannen er gjennom instruks 18. april 2008 nr. 388 for samfunnssikkerhets- og 
beredskapsarbeidet til Fylkesmannen og Sysselmannen på Svalbard pålagt å føre tilsyn med 
heimel i gjeldande lov- og forskriftsverk. 

Vidare heiter det at Fylkesmannen skal gje råd, rettleie og vere pådrivar for målretta og 
systematisk arbeid med samfunnstryggleik og beredskap i fylket, samt sjå til at fylkes-
kommunen og kommunane tek omsyn til samfunnstryggleik og beredskap i samfunns-
planlegginga.

Den direkte heimelen for dette tilsynet går fram av:  

a) Lov 25. juni 2010 nr. 45 om kommunal beredskapsplikt, sivile beskyttelsestiltak og 
Sivilforsvaret (sivilbeskyttelsesloven) (§ 29)

b) Forskrift 22. august 2011 nr. 894 om kommunal beredskapsplikt (§ 10)

Jf. § 29 i sivilbeskyttelseslova og § 10 i forskrift om kommunal beredskapsplikt er det 
Fylkesmannens oppgåve å føre tilsyn med at kommunane si oppfølging av 
samfunnstryggleiks- og beredskapsarbeidet er i samsvar med lovmessige krav og 
forventningar. 

3. ANNA SENTRALT LOVVERK

Andre sentrale lover, forskrifter og dokument med innverknad på samfunnstryggleiks- og 
beredskapsarbeidet i kommunen er mellom anna:

a) Lov 25. september 1992 nr. 107 om kommuner og fylkeskommuner
b) Lov 23. juni 2000 nr. 56 om helsemessig og sosial beredskap
c) Forskrift 23. juli 2001 nr. 0881 om krav til beredskapsplanlegging og beredskapsarbeid 

mv. etter lov om helsemessig og sosial beredskap
d) Forskrift 4. desember 2001 nr. 1372 om vannforsyning og drikkevann 

(drikkevannsforskriften)
e) Lov 24. juni 2011 nr. 29 om folkehelsearbeid (folkehelseloven)
f) Lov 17. juli 1998 nr. 61 om grunnskolen og den vidaregåande opplæringa 

(opplæringslova)
g) Forskrift 1. desember 1995 nr. 928 om miljørettet helsevern i barnehager og skoler 

m.v.
h) Lov 14. juni 2002 nr. 20 om vern mot brann, eksplosjon og ulykker med farlig stoff og 

om brannvesenets redningsoppgaver (brann- og eksplosjonsvernloven)
i) Forskrift 26. juni 2002 nr. 0847 om brannforebyggende tiltak og tilsyn
j) Forskrift 26. juni 2002 nr. 0729 om organisering og dimensjonering av brannvesen
k) Forskrift 6. desember 1996 nr. 1127 om systematisk helse-, miljø- og sikkerhetsarbeid i 

virksomheter (Internkontrollforskriften)
l) Lov 27. juni 2008 nr. 71 om planlegging og byggesaksbehandling
m) Forskrift 26. mars 2010 nr. 489 om tekniske krav til byggverk
n) Veiledning om tekniske krav til byggverk 
o) NS 5814:2008 Krav til risikovurderinger

4. DOKUMENTASJON LAGT TIL GRUNN FOR TILSYNET

Til grunn for tilsynet har Modalen kommune mellom anna lagt fram følgjande skriftleg
dokumentasjon:

 ROS-analyse Modalen kommune 1996

 Krise- og beredskapsplan, revidert februar 2015

 Kommuneplan Modalen 2014 - 2025

 Organisasjonskart Modalen kommune

 ROS for Brann og redning Modalen kommune 2015

 Årsmelding Modalen kommune 2013

 Utkast til årsmelding Modalen kommune 2014

5. KVA TILSYNET OMFATTAR

I tilsynsrunde 4 (2012–2015) har Fylkesmannen primært vald å rette merksemda mot 
kommunane si oppfølging av dei nye lov- og forskriftskrava som kom med 
sivilbeskyttelseslova (2010) og forskrift om kommunal beredskapsplikt (2011). Nærare 
bestemt inneber dette at ein ved tilsynet har sett på m.a.:

 Forankring av samfunnstryggleiks- og beredskapsarbeidet (politisk og administrativt), 
ref. m.a. forskriftas § 2

 Målsetting og målstyring (visjon, langtidsmål, årsmål, andre målformuleringar, 
rapportering o.a.), ref. m.a. forskriftas § 3 (sjå òg kommunelova kap. 8)

 Kartlegging/ROS-analysar (risiko- og sårbarheitsanalysar), ref. m.a. forskriftas § 2 (sjå 
òg plan- og bygningslova § 4-3)

 Beredskapsplanlegging/krisehandtering, (planverk, varslingslister, ressursoversyn, 
samordning), ref. m.a. forskriftas § 4

 Kompetanse (Opplæring og øving), ref. m.a. forskriftas § 7

 Førebygging (beredskapsmessige omsyn i samfunnsplanlegginga (BIS) i ordinært 
planarbeid, gjennomføring av risikoreduserande tiltak etter fullført ROS-analyse, ref. 
m.a. forskriftas § 1

6. DELTAKARAR I TILSYNET

Av tabellane under går det fram kven som deltok på kva i samband med tilsynet:

FRÅ FYLKESMANNEN I HORDALAND:
NAMN FUNKSJON FØREBUANDE

MØTE
OPNINGS-

MØTE
INDIVIDUELLE

SAMTALAR
SLUTT-
MØTE

Fredrik Arnesen Seniorrådgjevar X X X

Mads Munkejord Seniorrådgjevar X X X X

Alfa M. Sefland Seniorrådgjevar X

FRÅ MODALEN KOMMUNE:
NAMN FUNKSJON FØREBUANDE

MØTE
OPNINGS-

MØTE
INDIVIDUELLE

SAMTALAR
SLUTT-
MØTE

Knut Moe Ordførar X X X

Øivind Olsnes Rådmann X X X X

Tone Selmer Skuggevik Teknisk sjef X X X

Frøydis Gullbrå Kommunelege X X

Kjell Langeland Beredskapskontakt X X X X

7. FUNN I TILSYNET (AVVIK OG MERKNADER)
Etter tilsyn med utvalde område knytt til kommunens arbeid med samfunnstryggleik og 
beredskap, konkluderer Fylkesmannen i Hordaland med følgjande:

Avvik
Modalen kommune manglar oppdatert heilskapleg ROS-analyse.

Referanse
Funnet er eit avvik i høve til § 14 i lov om kommunal beredskapsplikt, sivile beskyttelsestiltak 
og Sivilforsvaret, jf. òg forskrift om kommunal beredskapsplikt § 2 og § 6 første ledd.

Utfyllande informasjon
Kommunen pliktar å ha ein heilskapleg ROS-analyse som omhandlar alle noverande og 
framtidige risikoforhold og sårbarheitsfaktorar som kan råke kommunen. ROS-analysen skal 

vere det viktigaste grunnlagsdokumentet for samfunnstryggleiks- og beredskapsarbeidet i 
kommunen.

Arbeidet med å vurdere oppdatering eller revisjon av heilskapleg ROS-analyse kan med 
fordel sjåast i samanheng med utarbeidinga av kommunal planstrategi. ROS-analysen skal 
oppdaterast i takt med revisjon av kommunedelplanar (jf. heimel over), dvs. (minst) ein gong 
kvart fjerde år. 

Gjeldande ROS-analyse i Modalen er frå 1996, og er ajourført i år 2000.

Merknader
Fylkesmannen fann ikkje grunn til å gje merknader under tilsynet med samfunnstryggleiks-
og beredskapsarbeidet i Modalen kommune.

8. FRISTAR OG VIDARE OPPFØLGING

Fylkesmannen ber om skriftleg tilbakemelding på tilsynsrapporten innan 10. juni 2015. 
Tilbakemeldinga skal innehalde ein plan for oppfølging av avvik.

Avviket skal vere lukka seinast 1. juni 2016. Fylkesmannen ber om skriftleg stadfesting når 
avviket er lukka.

Fylkesmannen ber òg om at Modalen kommune gjev ei kort orientering om framdrifta i 
arbeidet per 1. januar 2016.



         Meland kommune 
 
 
 
 

 
Postadresse 

 
Kontakt 

 
 

 
 
Kartinfo: www.nordhordlandskart.no postmottak@meland.kommune.no 

Postboks 79, 5906 Frekhaug 
Besøksadr: Havnevegen 41 A 
5918 Frekhaug 

www.meland.kommune.no 
Telefon  +47 56 17 10 00 
Telefaks +47 56 17 10 01 
 

Konto 1503 18 83722 
Org.nr. 951 549 770 
 

 
 

 

 
Modalen kommune 

Postboks 44 
 
5729 MODALEN 

 

Referansar: Saksbehandlar: Dato: 

Dykkar:  Randi Helene Hilland 07.04.2015 
Vår: 15/709 - 15/6518 randi.hilland@meland.kommune.no  

 

 

 

Kommunestruktur - oppstart reelle drøftingar 
 

Vedlagt følgjer vedtak. 

 

Med helsing 
 
Randi Helene Hilland 
konsulent 
 
 
 
Andre mottakarar: 

  

  

http://www.nordhordlandskart.no/
http://no.wikipedia.org/wiki/Fil:Meland_komm.png


 

 

Sakspapir 

 

Saksbehandlar Arkiv ArkivsakID 

Ingvild Hjelmtveit FE - 002 15/709 

 

Saksnr Utvalg Type Dato 

24/2015 
 

Kommunestyret PS 25.03.2015 

 

 

Kommunestruktur - oppstart reelle drøftingar  

 

 

Vedlegg: 

Etablering av ein ny kommune med utgangspunkt i Lindås, Meland og Radøy kommunar - 

Forhandlingsutvalet si utgreiing - utkast 

Kommunereformen SAS avtale oversatt til Nordhordlandsk 

Saksopplysningar: 

Bakgrunn 
Viser til bestilling i møte i formannskapet 11.03.15. 

«Formannskapet oppmodar rådmannen til å koma med sak i neste kommunestyremøte basert på 
følgjande: 

Meland vil snarast gå i gang med reelle drøftingar etter modell frå SAS-kommunane. Dette inneber 
politikareigd- og styrt modell, der det vert sett ned forhandlingsutval på tre medlemmer frå 
formannskapet. Vi ønskjer å ta modell av SAS-utgreiinga med tanke på metodikk, tematikk og 
prinsipp. 

Meland er opne for å drøfta med alle nabokommunane, men ser ikkje vekk frå at vi kan starta 
drøftingane med færre kommunar, og så dela informasjonen med andre, og gje andre høve til å 
slutta seg til drøftingane undervegs.» 
 
I desember 2014 fatta kommunestyret vedtak om at Meland kommune skulle gå i reelle drøftingar 
med interesserte nabokommunar med sikte på å bli samde om å etablere ein ny kommune. Dei 
andre kommunane i regionen fatta liknande vedtak. Mange av kommunane har vedtak om å utgreie 
fleire alternativ. 



I tida etter nyttår har det vorte jobba med framdriftsplanar og modellar med sikte på å få med alle 
kommunar som er interesserte i relle drøftingar. Det har synt seg krevjande å kome i gang med 
prosessen då det er mange aktørar og til dels ulike interesser. 

Vurdering 
Tida går fort, og dersom vi skal kome i gang med drøftingar før kommunevalet, må arbeidet startast 
opp no. Det er og viktig med tanke på at det er ein del som skal avklarast før endeleg vedtak kan 
fattast våren 2016. Dette er siste frist dersom vi skal fatte vedtak i den frivillige prosessen slik 
Regjeringa no har lagt opp løpet.   

I møtet i Regionrådet fredag 13.03.15 vart det fatta vedtak om å gå i gang med reelle drøftingar  
innafor det alternativet som omfattar heile Nordhordland, inklusive kommunar i Ytre Sogn. Det 
inneber at kommunane Solund, Gulen, Masfjorden, Modalen, Fedje. Austrheim, Radøy, Meland og 
Lindås skal forhandle med sikte på å lage ein modell for ein ny kommune. Osterøy kommune har 
gjort vedtak om å ikkje utgreie Nordhordlandsalternativet i denne runden. Kommunane skal velje 
inntil 3 representantar inn i eit forhandlingsutval. Sjølve forhandlingane er tenkt starta like over 
påske, i eit møte førebels sett til den 16. april. Det er engasjert prosjektleiar gjennom NUI IKS 
(Nordhordland utviklingsselskap) til å leie denne prosessen fram til endeleg vedtak våren 2016. 

At så mange kommunar skal forhandle gjer at prosessen vert utfordrande. Ordførarane i Radøy, 
Lindås og Meland har difor vorte samde om å gå i gang med ein parallell prosess til den store 
Norhordlandprosessen. Den mindre prosessen er tenkt bygd opp etter same mal som kommunane i 
SAS (Stokke, Andebu og Sandefjord) la til grunn for sitt vedtak 5. februar 2015 om å etablere ny 
kommune.  

Vedlagt til denne saka ligg det eit døme på korleis eit forhandlingsresultat mellom kommunane 
Lindås, Radøy og Meland kan sjå ut. Utkastet byggjer på det forhandlingsutvalet i SAS vart samde om. 
Det er ingen ting i vegen for at dette utkastet kan byggjast ut til å omfatte heile Nordhordland.  

Det bør opprettast eit forhandlingsutval på maks 3 personar frå kvar kommune. Posisjonane 
ordførar, varaordførar og leiar av største opposisjonspartiet bør utgjere forhanslingsutvalet. 
Avgrensinga på tre frå kvar kommune er gjort for at utvalet ikkje skal bli for stort. 
Forhandlingsutvalet må syte for gode prosessar og god forankring internt i den kommunen dei 
representerer. Om det skal etablerast undergrupper og lokale arbeidsgrupper vert opp til 
forhandlingsutvalet å avgjere. 

Rådmann meiner at dei tre som vert oppnemnd til å forhandle med Lindås og Radøy, også bør 
utgjere dei som forhandlar med det store Nordhordlandsalternativet, og eit eventuelt Bergens-
alternativ. Det vert uryddig dersom vi skal ha fleire ulike forhandlingsutval i sving samstundes. Det 
kan verte stor arbeidsbelastning på dei tre politikarane som skal forhandle. Dette må vi søkje å løyse 
med frikjøp. 

Det har vore etterspurt kor tid dei tilsette sine organisasjonar sal involverast. Dette vil skje så snart 
prosessen reelt er kome i gang, og det er konkrete ting som skal drøftast. Arbeidet med å «rigge» den 
nye kommunen kan ikkje starte opp før det formelt er søkt om å etablere ny kommune. I denne fasen 
vil sjølvsagt dei tilsette sine organisasjonar bli involverte. Det å forhandle fram eit avgjerslegrunnlag 
er først og fremst ein politisk prosess. Forhandlingsutvalet bør likevel orientere både 
administrasjonsutval, formannskap og kommunestyre undervegs.  
 
 



Det kan bli krevjande å halde liv i mange parallelle prosessar, samstundes som ein skal syte for 
framdrift. Vi har no tre konkrete prosessar i gang, den store Nordhordlandprosessen, den mindre 
prosessen med Lindås, Radøy og Meland samt Meland og Bergen. I løpet av våren bør nokon av 
desse prosessane lukkast. 
 

Det vil gå med ein del møtedagar for deltakarane i forhandlingsutvala. Vi bør difor vurdere frikjøp for 
varaordførar og leiar av det største opposisjonspartiet. Varaordførar har frikjøp tilsvarande 20 % 
stilling, men det held ikkje til så omfattande møteaktivitet som det kan kome til å bli her. Leiar av det 
største opposisjonspartiet har ikkje frikjøp i dag. Det er ikkje lagt inn budsjettmidlar til frikjøp ut over 
det som følgjer av politisk reglement i dag. Dette er likevel noko vi må vurdere for å gje rimelege 
arbeidsvilkår for folkevalde i denne prosessen. 

Konklusjon 

For å få god nok til til dei forhandlingane som skal gjennomførast, bør atbeidet startast umiddelbart, 
helst før påske. Sjølv om det er val til hausten og vi ikkje kjenner den politiske samansetjinga, meiner 
rådmann mykje av det som bør forhandlast om kan formulerast allereie no. I så måte syner vi til 
vedlagde utkast til forhandlingsavtale. Rådmann understrekar at dette er eit utkast tufta på det som 
vart lagt til grunn for kommunane Stokke, Andebu og Sandefjord. Korleis vår avtale vert sjåande ut er 
opp til forhandlingsutvalet å avgjere. 

 

Framlegg til vedtak: 

1. Meland kommune inviterer nabokommunane Lindås og Radøy til konkrete forhandlingar 
med sikte på å kunne fatte vedtak om å etablere ein ny kommune våren 2016. Det vert 
oppretta eit politisk forhandlingsutval som består av ordførar, varaordførar og leiar for det 
største opposisjonspartiet. Rådmann tiltrer forhandlingsutvalet administrativt. Det er eit mål 
at forhandlingane kan starta opp snarast.   

2. I forhandlingane vert følgjande prinsipp lagt til grunn:  
a) likeverd mellom kommunane,  
b) at nærdemokratiet skal takast i vare,  
c) at gjeldande planverk i kommunane skal gjelde som kommunedelplanar fram til nytt felles 
planverk er vedteke.   
3. Det politiske forhandlngsutvalet har ansvar for å gjennomføre forhandlingane. Rådmann 
fungerer som sekretariat.   

          4. Forhandlingsutvalet sitt mandat er å utarbeide   
               - framdriftsplan, 
              - overgangsordningar,  
              - framlegg til politisk organisering, under dette korleis nærdemokratiet kan takast i vare, 
              - felles søknad til Kongen om ny kommune.   
            5. Forhandlingsutvalet orienterer fortløpande administrasjonsutval, formannskap og  
                kommunestyre.  
           6. Kommunestyret i Meland tek sikte på å handsame sak om å søkje om å etablere ny  
               kommune tidleg våren 2016.  
           7. Vegen vidare i høve Bergen vert å avklare seinast i kommunestyremøte 17. juni 2015.  
 



Kommunestyret - 24/2015 

 

KS - behandling: 

Framlegg til vedtak frå KrF v/Marit Jøssang: 

1. Meland kommune inviterer nabokommunane Lindås og Radøy til konkrete 
forhandlingar med sikte på å kunne fatte vedtak våren 2016 om å etablere ein ny 
kommune. Det vert oppretta eit politisk forhandlingsutval som består av ordførar, 
varaordførar og leiar for det største opposisjonspartiet. Formannskapet er 
styringsgruppe. 
Rådmann tiltrer forhandlingsutvalet administrativt. Det er eit mål at forhandlingane 
kan starte opp snarast. 

2. I forhandlingane vert følgjande prinsipp lagt til grunn: 
a) Innbyggjarane og deira behov skal stå i sentrum.  
b) Nærleik til innbyggjarane er viktig, særleg med tanke på desentralisert tenestetilbod. 
c) Levande lokalsamfunn i Nordhordland må oppretthaldast og utviklast.  
d) Likeverd mellom kommunane. Kommunesamanslåing vil seia å byggja ein ny 
kommune, ikkje å endra eller utvida ein eksisterande. 
e) Innbyggjarar, næring og industri, lag og organisasjonar, og tilsette i kommunane bør 
involverast i prosessen på ein god måte.  
f) Gjeldande planverk i kommunane skal gjelda som kommunedelplanar fram til nytt 
felles planverk er vedteke. 

3. Det politiske forhandlingsutvalet har ansvar for å gjennomføre forhandlingane. 
Rådmann fungerer som sekretær. 

4. Forhandlingsutvalet sitt mandat er dessutan å utarbeide. 
-framdriftsplan 
-overgangsordningar 
-framlegg til politisk organisering 
-felles søknad til Kongen om ny kommune  

5. Forhandlingsutvalet orienterer fortløpande administrasjonsutval, formannskap og 
kommunestyre. 

6. Kommunestyret i Meland tek sikte på å handsame sak våren 2016 om å søkje om å 
etablere ny kommune. 

7. Vegen vidare i høve Bergen vert å avklare seinast i kommunestyret 17. juni 2015. 
 
Framlegg til vedtak frå Samarbeidslista, MDG og SP: 
Meland kommune ønskjer å gå i drøftingar for å klargjera fordelar og ulemper ved å gå saman med 
Lindås og Radøy om å etablera ein ny kommune, og å klargjera fordelar og ulemper ved å halda fram 
som eigen kommune. Drøftingane må vera ferdige i løpet av våren 2017, slik at det kan haldast 
rådgjevande folkeavrøysting i sambandet med stortingsvalet i 2017. Endeleg vedtak i kommunestyret 
vert gjort innan utgangen av 2017. 
 
Utvalet som skal gå i drøftingar frå Meland kommune skal bestå av ordførar, varaordførar og ein 
representant for det største partiet med alternativt syn på kommunereforma. 
 
 
Subsidiert framlegg til vedtak frå Åshild Aamli: 
 
Under punkt 5 skal det leggjast til følgjande:  
og syter for at innbyggjarane får fortløpande informasjon og blir høyrde gjennom folkemøte. 



Under punkt 6: 
Kommunestyret i Meland tek sikte på å gjennomføre rådgjevande folkeavrøysting på grunnlag av 
forhandlingsresultatet våren 2016, før kommunestyret handsamar saka. 
 
 
Avrøysting: 
Framlegget frå SAM, MDG og SP fekk 7 røyster for, (4 SP, 2 SAM, 1 MDG), 20 røyster mot, (H, AP, 
FrP, KrF, V, Uavh), og fall. 
Framlegget frå KrF fekk 23 røyster for, (3 KrF, 6 H, 5 AP, 3 SP, 3 FrP, 2 V, 1 Uavh), 4 røyster mot, (2 
SAM, 1 Sp, 1 MDG), og er såleis vedteke. 
Subsidiert framlegg frå Åshild Aamli pkt. 5 fekk 7 røyster for, (2 SAM, 4 SP, 1 MDG), 20 røyster mot, 
(6 H, 5 AP, 3 Krf, 3 KrF, 2 V, 1 Uavh), og fall. 
Subsidiert framlegg frå Åshild Aamli pkt. 6 fekk 18 røyster for, (2 SAM, 5 AP, 4 SP, 3 FrP, 1 MDG, 1 
Uavh), 11 røyster mot, (6 H, 3 KrF, 2 V), og er såleis vedteke. 
 

 

KS - vedtak: 

1. Meland kommune inviterer nabokommunane Lindås og Radøy til konkrete 
forhandlingar med sikte på å kunne fatte vedtak våren 2016 om å etablere ein ny 
kommune. Det vert oppretta eit politisk forhandlingsutval som består av ordførar, 
varaordførar og leiar for det største opposisjonspartiet. Formannskapet er 
styringsgruppe. 
Rådmann tiltrer forhandlingsutvalet administrativt. Det er eit mål at forhandlingane 
kan starte opp snarast. 

2. I forhandlingane vert følgjande prinsipp lagt til grunn: 
a) Innbyggjarane og deira behov skal stå i sentrum.  
b) Nærleik til innbyggjarane er viktig, særleg med tanke på desentralisert tenestetilbod. 
c) Levande lokalsamfunn i Nordhordland må oppretthaldast og utviklast.  
d) Likeverd mellom kommunane. Kommunesamanslåing vil seia å byggja ein ny 
kommune, ikkje å endra eller utvida ein eksisterande. 
e) Innbyggjarar, næring og industri, lag og organisasjonar, og tilsette i kommunane bør 
involverast i prosessen på ein god måte.  
f) Gjeldande planverk i kommunane skal gjelda som kommunedelplanar fram til nytt 
felles planverk er vedteke. 

3. Det politiske forhandlingsutvalet har ansvar for å gjennomføre forhandlingane. 
Rådmann fungerer som sekretær. 

4. Forhandlingsutvalet sitt mandat er dessutan å utarbeide. 
-framdriftsplan 
-overgangsordningar 
-framlegg til politisk organisering 
-felles søknad til Kongen om ny kommune  

5. Forhandlingsutvalet orienterer fortløpande administrasjonsutval, formannskap og 
kommunestyre. 

6. Kommunestyret i Meland tek sikte på å handsame sak våren 2016 om å søkje om å 
etablere ny kommune. 
Kommunestyret i Meland tek sikte på å gjennomføre rådgjevande folkeavrøysting på 
grunnlag av forhandlingsresultatet våren 2016, før kommunestyret handsamar saka. 

7. Vegen vidare i høve Bergen vert å avklare seinast i kommunestyret 17. juni 2015. 

Med vennleg helsing 

Fredrik Arnesen 

seniorrådgjevar 

Kommunal- og samfunnsplanavdelinga 

Tlf: +4755572369 / 95800735 

www.fylkesmannen.no/Hordaland 

Kommunal- og samfunnsplanavdelinga
Postboks 7310, 5020 Bergen
Org.nr: 974760665

E-post:
postmottak@fmho.no
Internett:
www.fylkesmannen.no/hordaland

Modalen kommune
Postboks 44
5729 Modalen

Oversending av endeleg rapport etter tilsyn med kommunal beredskapsplikt i 
Modalen kommune

Fylkesmannen syner til tilsynsbesøk i Modalen kommune tysdag 24. mars d.å.

Vi takkar for god mottaking og for nyttige og konstruktive samtaler med dei mest sentrale 
aktørane innanfor samfunnstryggleiks- og beredskapsarbeidet i kommunen. Besøket synte at 
det er mykje engasjement og merksemd om beredskap i Modalen kommune. Kommunen har 
mellom anna gjort greie for overordna mål for tryggleik i kommunen og vist vilje til å gjere 
naudsynte prioriteringar knytt til beredskapstiltak.

Samstundes syner framlagt dokumentasjon at det står att å få på plass ein oppdatert og 
heilskapleg risiko- og sårbarheitsanalyse, slik at kommunen  tilfredsstiller krav i lov- og 
forskriftsverk. 

Vi minner om at tilsynsrapporten ikkje gjev ei fullstendig tilstandsvurdering av kommunens 
samfunnstryggleiks- og beredskapsarbeid, men berre tek føre seg dei avgrensa områda det 
vart ført tilsyn med. Vi minner òg om at tilsynsmetodikken legg ein negativ avviksrapport til 
grunn. Difor peikar sjølve rapporten berre på avvik og forbetringspunkt.

Fylkesmannen sitt inntrykk etter sluttmøtet er at kommunen vil prioritere arbeidet med å 
følgje opp avviket som er påpeika i tilsynsrapporten. Vi ber om at Modalen kommune sender 
tilbakemelding med plan for lukking av avviket til fylkesmannen innan 10. juni 2015.

Vi ønskjer lukke til med oppfølgingsarbeidet, og minner om at vi gjerne står til rådvelde med 
informasjon og rettleiing.

Med helsing

Arve Meidell Fredrik Arnesen
fylkesberedskapssjef seniorrådgjevar

Brevet er godkjent elektronisk og har derfor inga underskrift.

